
Pylsugerð, kjöt- og fiskdeigsgerð. 21. des. 

Ráðunautsstörf, sjá Erindrekstur. 

Raflampa- og hjálmagerð. 

Raftækjagerð. 

Rafvirkjar. 
Rakarastörf. 

Rannsóknarstörf, unnin Í rannsóknarstofu ríkisins og einkafyrirtækja. 

Refaveiðar. 
Reiðhjólaviðgerðir. 

Reykhúsastörf. 

Sandgræðsla. 
Sand- og malartaka. 
Saumavinna hverskonar. 
Sendistörf (vörusendlar). 

Sendistörf, önnur en vörusendla, blaðaútburður meðtalinn. 

Síldarbræðsla. 
Sildarverkun. 

Silfursmíði. 
Símaafgreiðsla. 

Síma- og rafmagnslagnir (jarðstrengir). 

Símritun. 
Símvirkjun. 
Sjómenn (sjá Áhafnir). 
Sjómælingar og hafrannsóknastörf um bord í skipum. 

Skipasmíðar (viðgerðir og viðhald). 
Skipströnd (björgun varnings og skipa). 
Skógarvarzla og skógrækt. 
Skógerð, önnur en inniskógerð. 

Skósmiíðar. 
Skrifstofustörf og önnur hliðstæð störf. 

Slátrun. 
Slökkviliðsstörf. 

Smjörlíkisgerð. 
Sorphreinsun, þar með teljist sótarar. 

'Stálofnagerð. 
Stáltunnugerð. 

Starfsstúlkur í heimilum, barnaheimilum, elliheimilum, samkomuhúsum, leik- 

völlum, sjúkrahúsum, skólum og veitingahúsum. 

Steinaframleiðsla til húsagerðar. 

Sútun (rotun skinna). 

Sælgætisframleiðsla (brjóstsykurs, konfekts, lakkríss, súkkulaðis o. þ. h.. 

Söðlasmíðar. 
Sölumenn. 
Teppagerð og teppahreinsun. 

Tollsæzla. 

Torfhúsagerð. 

Tóbaksgerð. 

Trésmíðar í verkstæðum án aflvéla, þar með talin húsgagnasmiði. 

Trésmíði með aflvélum. 
Ullarverksmiðjuvinna (meðaltalsiðgjald).

Upp- og útskipun á bátum og prömmum. 
Úrsmíðar. 
Utanbúðarstörf (sjá Vöruhúsavinna). 
Útvarpsvirkjun. 
Varðstaða, hreinsun skipa til undirbúnings veiðiferða. 
Vatnsvirkjun (stíflugerð). 
Veðurfræðingar og aðstoðarfólk í veðurstofu. 
Vegagerð. 
Veggfóðrun. 
Vélanámskeið (kennarar og nemendur). 
Vélaviðgerðir, heimilis- og skrifstofuvéla, löggilding voga og mælitækja. 
Vélgæzla. 
Verklegt nám skólanemenda. 
Verzlunarstörf (sjá Innanbúðar- og skrifstofustörf). 
Vikurvinnsla; vikursteypa meðtalin. 
Vitavarzla. 
Vöruhúsavinna. 
Vöruflutningar á landi. 
Þangtaka. 
Þangvinnsla. 
Þvottahúsastörf. 
Ölgerð. 

JARÐRÆKTARSAMÞYKKT 
fyrir búnaðarfélög Biskupstungna, Grímsness og Laugardals í Árnessýslu. 

Búnaðarfélag Biskupstungna, Búnaðarfélag Grímsnesshrepps og Búnaðarfélag 
Laugardalshrepps, í Árnessýslu, gera á grundvelli laga nr. 7 12. jan. 1945, svofellda 
ræktunarsamþykkt: 

I. KAFLI 

Takmörk samþykktarsvæðis og markmið. 

1. gr. 
Ræktunarsambandið nær yfir Búnaðarfélag Biskupstungna, Búnaðarfélag Gríms- 

neshrepps og Búnaðarfélag Laugardalshrepps á félagssvæði Búnaðarsambands Suð- 
urlands. 

2. gr. 
Ræktunarsambandið tekur að sér á þann hátt, sem fyrir er mælt í samþykkt 

Þessari, eftirgreind verkefni á öllum jörðum á samþykktarsvæðinu, að undanskild- 
um þeim, er falla undir VI. kafla jarðræktarlaga, nr. 54 4. júlí 1942, um búferla- 
flutning: 

Í. Að ræsa fram land til túnræktar, sgarðræktar, beitiræktar og engjaræktar. Tekur 
framkvæmd verksins til fullnaðarframræslu á landinu að opnum skurðum, 
svo og lokræsum, þar sem þess er þörf eins og fyrir verður mælt af trúnaðar- 
manni, er Búnaðarfélag Íslands samþykkir til að hafa á hendi undirbúning um 
hvernig verkið skuli framkvæmt. i 

2. Að framkvæma jarðvinnslu á túnum jarða á samþykktarsvæðinu, sem ekki eru 
véltæk. Nær það til plægingar, herfingar og jöfnunar landsins. Hverjar vinnslu-

aðferðir verða viðhafðar á hverjum stað, fer eftir fyrirsögn trúnaðarmanns 
Búnaðarfélags Íslands. 

3. Ad taka að sér jarðvinnslu til nýræktar túna og garða. Nær það til fullnaðar- 
vinnslu landsins á sama hátt og gert er ráð fyrir í síðustu málsgrein undir lið 2. 

4. Að framkvæma sléttun engja, svo þær verði véltækar, hvort heldur það er gert 
með völtun, vinnslu lands, flóðsgarðahleðslu eða öðrum aðferðum eftir fyrirsögn 

trúnaðarmanns Búnaðarfélags Íslands. 

II. KAFLI 

Skipun og verksvið framkvæmdastjórnar. 

3. gr. 
Á almennum fundi í viðkomandi hreppabúnaðarfélögum skal kjósa fulltrúa, 

einn fyrir hverja 10 félagsmenn, til þess að mæta á aðalfundi ræktunarsambands- 
ins. Þessir fulltrúar kjósa því 3 manna framkvæmdastjórn. Skal hún kosin til þriggja 

ára Í senn. Gengur einn maður úr stjórn árlega, tvö fyrstu árin eftir hlutkesti og 
síðan í röð eftir starfsaldri. Stjórnarnefndarmenn má endurkjósa. 

4. gr. 
Stjórnin skiptir með sér verkum. Formaður boðar til allra funda og stjórnar 

þeim. Ritari sér um bókun fundargerða. Gjaldkeri hefur á hendi reikningshald 

fyrir allar þær framkvæmdir, sem gerðar eru á grundvelli samþykktarinnar og 
annast allar innheimtur og greiðslur eftir ávísun formanns. 

5. gr. 
Stjórn ræktunarsambandsins annast kaup á nauðsynlegum vélum og verkfær- 

um til skurða og lokræsagerðar, svo og á jarðvinnsluvélum. En henni er skylt sam- 
kvæmt 8. gr. laga, um jarðræktar- og húsagerðarsamþykktir í sveitum, að hafa sam- 
ráð við verkfæranefnd ríkisins um kaup og val vélanna. 

6. gr. 
Stjórnin sér um kaup á öllu, er með þarf til reksturs og viðhalds þeim vélum 

og áhöldum, er keypt verða. Henni ber að hafa þau tryggð fyrir fjárhæð, sem svarar 

til verðgildis þessara eigna eins og þær eru á hverjum tíma. 

7. gr. 

Stjórnin annast um allan rekstur vélanna. Henni ber að gera og undirrita alla 
verktökusamninga við hina einstöku framkvæmdaaðila á samþykktarsvæðinu og 
ákveður á hverjum tíma og í hverri röð verkefnin eru tekin, sem unnið skal að. 

8. gr. 
Stjórnin ræður starfsmenn og ákveður launakjör þeirra. Heimilt er stjórninni 

að ráða framkvæmdastjóra til eins árs í senn. Getur hún falið honum framkvæmda- 
stjórn um daglegan rekstur og umsjón með verkstjórn vinnuflokka með erindis- 
bréfi. 

9. gr. 
Allir samningar, er stjórnin og framkvæmdastjóri gera fyrir hönd ræktunar- 

sambandsins, samkvæmt samþykktum þessum eða ályktunum aðalfunda þess eru 

skuldbindandi fyrir félagsheildina og hreppabúnaðarfélögin, er að samþykkt standa, 
án þess að það hafi verið sérstaklega undir þá borið. 

Stjórn og framkvæmdastjóri bera ábyrgð gerða sinna fyrir aðalfundi ræktunar- 
sambandsins. 

1946 

168 

21. des.



1946 

168 

21. des. 

342 

III. KAFLI 

Um tilhögun framkvæmda. 

10. gr. 
Skylt er stjórnum hreppabúnaðarfélaganna, hverri á sinu svæði, að skrá verk- 

beiðnir félagsmanna fyrir janúarlok ár hvert. Skal þar tilgreint hverjar jarðabætur 
óskað er að unnar séu á árinu, svo og verkmagn þeirra. Skýrslum þessum ber að 
skila til framkvæmdastjórnar eigi síðan er 1. febr. ár hvert. Skýrslunum fylgi frá 
verkkaupendum greiðsluskuldbinding hvers fyrir sig, og enn fremur yfirlýsing 
stjórnar hreppabúnaðarfélagsins, að það takist á hendur ábyrgð á greiðslum fé- 
lagsmanna sinna fyrir þau verk, sem hjá þeim verða unnin á því starfsári. 

11. gr. 
Að fengnum þeim skýrslum, sem um ræðir í 10. gr., ber framkvæmdastjórn 

ræktunarsambandsins að semja starfs- og rekstursáætlun fyrir yfirstandandi ár. 
Rísi ágreiningur innan framkvæmdastjórnar um veigamikil atriði framkvæmda- 
áætlunar, ber að leggja hana fyrir aðalfund ræktunarsambandsins til sambykktar. 
Framkvæmdastjórn er skylt að framfylgja samþykktri starfsáætlun eftir því sem 
við verður komið. 

12. gr. 

Við undirbúning framkvæmdaáætlunar- sé þess sérstaklega gætt: 
1. Að þær jarðir, sem minnst véltækt land hafa, sitji fyrir vinnu, eftir því sem 

við verður komið, án þess að valda óhæfilegum aukakostnaði í flutningi véla 
og verkfæra. 

2. Að túnasléttun sé að öðru jöfnu látin sitja fyrir öðrum ræktunarframkvæmd- 
um. 

3. Að land það, sem brjóta á til ræktunar, hafi verið ræst fram á fullnægjandi 

hátt, að dómi trúnaðarmanns Búnaðarfélags Íslands. 
4. Að framræsla bithaga komi að jafnaði því aðeins til greina, að fullnægt hafi 

verið framræsluverkefnum vegna tún-, garða- og engjaræktar á þann hátt, að 
það tefji eigi jarðvinnsluna, svo að því marki verði náð, að allur heyskapur 

verði tekinn á vélfæru landi. 

IV. KAFLI 

Um verðlagsákvarðanir og greiðslu kostnaðar. 

13. gr. 
Kostnaður við framkvæmdir, er í samþykkt þessari getur, greiðist af verk- 

kaupanda eftir þeim skildaga og á þann hátt, er tilgreint verður í verktökusamn- 
ingi þeim, er um getur í 7. gr. þessarar samþykktar. Heimilt er stjórn ræktunar- 
sambandsins að láta greiðslur fara fram eftir áætluðum verktöxtum meðan verkið 

stendur yfir ár hvert, en lokareikningsskil sé byggt á tilkostnaðarverði eins og það 
verður, samkvæmt rekstursreikningi hvers ár. Áætlaðir verktaxtar séu miðaðir við 
tímaeiningu. 

14. gr. 
Til reksturskostnaðar telst greiðsla vinnulauna, allur reksturskostnaður véla 

og greiðsla fyrningargjalds af þeim, kostnaður við flutning þeirra milli vinnustaða, 
geymsla vélanna og viðhald þeirra, er stafar af eðlilegu sliti, vaxtagreiðslur, kostn- 
aður við verkstjórn og stjórnarkostnaður. Heimilt er framkvæmdastjórn að ákveða 
og leggja á framkvæmdakostnað áhættuþóknun, er nemi allt að 5% af heildar- 
reksturskostnaði hvers árs.

15. gr. 
Aðalfundur ræktunarsambandsins getur heimilað framkvæmdastjórn að taka 

ákveðin verk, sem tilgreind eru í 2. gr. þessarar samþykktar, í ákvæðisvinnu, enda 
sé lögð fyrir aðalfund kostnaðaráætlun og verklýsing af því, sem vinna á. 

16. gr. 
Heimilt er framkvæmdastjórn, á þeim tímum, sem ekki er unnt að vinna að 

skurðgrefti, lokræsagerð eða jarðvinnslu fyrir samþykktaraðila, að taka að sér 
verkefni fyrir hreppsfélag eða aðra aðila á samþykktarsvæðinu, þó þau falli ekki 
undir ákvæði 2. gr., ef tryggt er, að vélakostur sé ekki fastur við þessi störf, svo að 
það brjóti í bága við hagsmuni samþykktaraðila. 

. 17. gr. 
Rekstursafgangur af áhættuþóknun svo og ef ágóði verður af ákvæðisvinnu, 

eða þeim verkum, sem um getur í 16. gr., skal leggjast í stofnsjóð ræktunarsam- 
bandsins og varið samkvæmt ákvæðum þeim, er um hann gilda, samkvæmt 18. gr. 

18. gr 
Ræktunarsambandið myndar stofnsjóð til vélakaupa, stofnfé. hans er 250 þús. 

kr. Tekjur stofnsjóðs eru: Helmingur stofnfjár skal lagður fram af viðkomandi 
hreppabúnaðarfélögum, að hálfu sem óafturkræft tillag og að hálfu sem hlutafé, 
og greiði ræktunarsambandið 4% vexti af hlutafénu. Framlag hvers búnaðarfélags. 
á ræktunarsvæðinu skal miðast við félagatölu í hverju félagi. 

Hlutafjárins er heimilt að afla: 

1. Með frjálsum óafturkræfum fjárframlögum félagsmanna og annarra áhuga- 

manna. 

2. Með jöfnu gjaldi af hverjum félagsmanni, og að hálfu lagt á landverð fast- 
eigna á félagssvæðinu. Hlutafé er óinnleysanlegt fyrstu 5 árin af starfstíma 
ræktunarsambandsins, en greiðist síðan til hlutafjárhafa að % árlega, ef þeir 
gera kröfu til. 

Helmingur stofnsjóðs er framlag framkvæmdasjóðs ríkisins samkvæmt ákvæð- 
um 9. gr. laga um jarðræktar- og húsagerðarsamþykktir í sveitum. Leggst það í 
stofnsjóð jafnóðum og það greiðist úr framkvæmdasjóði. 

19. gr. 
Stofnfjárframlag hreppabúnaðarfélaganna greiðist inn til framkvæmdastjórnar, 

þegar samþykkt þessi hefur öðlazt gildi. 

20. gr. 
Komi í ljós síðar, að áliti framkvæmdastjórnar, að auka þurfi stofnsjóð, ber 

henni að gera rökstuddar tillögur um stofnfjáraukningu, og tilkynni það hreppa- 
húnaðarfélögum áður en fulltrúar eru kosnir á aðalfund ræktunarsambandsins. 

Ef meiri hluti löglega kjörinna fulltrúa á aðalfundi ræktunarsambandsins 

ákveða stofnfjáraukningu, er hún bindandi fyrir hreppabúnaðarfélögin. 

21. gr. 
Heimilt er framkvæmdastjórn að taka reksturslán gegn tryggingu í þeim jarð- 

ræktarstyrk, er á umbæturnar verður greiddur úr ríkissjóði, samkvæmt II. og V. 
kafla jarðræktarlaga. 

22. gr. 
Skylt er samþykktaraðilum að hafa greitt til framkvæmdastjórnar 34 af áætl- 

uðu kostnaðarverði, að frá:dregnum jarðabótastyrk þeirrar vinnu, er þeir hafa 

